
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Annotatsiya. Ushbu maqolada jadidchilik harakatining maʼrifiy-gʻoyaviy merosi va uning zamonaviy Oʻzbekiston 
jamiyatida barqarorlikni taʼminlashdagi ahamiyati, shuningdek, taʼlim, maʼnaviyat, milliy uygʻonish, ijtimoiy faollik 
va modernizatsiya borasidagi qarashlari bugungi kunda ham dolzarb boʻlib, yoshlar ongida maʼnaviy immunitetni 
shakllantirish, tanqidiy fikrlashni rivojlantirish va ijtimoiy birdamlikni mustahkamlashga xizmat qilmoqda. Shu 
jumladan, jadidchilik merosining asosiy tamoyillari – milliy oʻzlikni anglash, maʼrifatparvarlik, taraqqiyotga 
intilish va jamiyatga sadoqat gʻoyalari zamonaviy islohotlar bilan qiyosiy tahlil qilinib, ularning jamiyat 
barqarorligidagi oʻrni ilmiy asosda yoritilgan.  

Kalit soʻzlar: jadidchilik, maʼnaviy qadriyatlar, jamiyat barqarorligi, milliy uygʻonish, maʼrifatparvarlik, 
modernizatsiya, ijtimoiy tafakkur, maʼnaviy immunitet, yoshlar tarbiyasi, islohotlar. 

DOI: https://doi.org/10.47390/SPR1342V5I12Y2025N20  

Kirish. Oʻzbekiston jamiyati tarixiy taraqqiyot davomida maʼnaviyati yuksak, 

intellektual salohiyatga ega boʻlgan mutafakkirlar, maʼrifatparvarlar va ziyolilar faoliyati bilan 

boyib borgan. XIX asr oxiri — XX asr boshlarida maydonga chiqqan jadidchilik harakati esa 

ushbu jarayonning eng yorqin bosqichlaridan biri boʻlib, millatning maʼnaviy uygʻonishi, 

ijtimoiy ongning yangilanishi va jamiyatning taraqqiyotga yuz tutishida oʻta muhim tarixiy 

burilish vazifasini bajardi. Jadidlar oʻz faoliyati orqali maʼrifat, taraqqiyot, milliy uygʻonish va 

ijtimoiy faollik gʻoyalarini ilgari surib, oʻzbek xalqining maʼnaviy hayotiga chuqur taʼsir 

koʻrsatgan. 

Bugungi globallashuv davrida axborot oqimining keskin ortishi, turli madaniy taʼsirlar 

va gʻoyaviy qarama-qarshiliklarning kuchayishi jamiyat barqarorligi masalasini dolzarb qilib 

qoʻymoqda. Shu jihatdan jadidlar merosida mujassam boʻlgan maʼnaviy qadriyatlar — milliy 

oʻzlikni anglash, maʼrifatparvarlik, vatanparvarlik, ijtimoiy masʼuliyat, taraqqiyotga intilish va 

insonparvarlik gʻoyalari zamonaviy Oʻzbekistonning ijtimoiy barqarorlik tizimida muhim oʻrin 

tutmoqda. Ayniqsa, yoshlar ongida maʼnaviy immunitetni shakllantirish, tanqidiy fikrlashni 

rivojlantirish, ijtimoiy birdamlikni mustahkamlash va insoniy fazilatlarni tarbiyalashda jadidlar 

merosi bebaho manba sifatida namoyon boʻladi. 

Jadidlarning taʼlim islohotlari, dunyoviy bilimlarga boʻlgan intilishi, milliy uygʻonish 

gʻoyalari, jamiyatni yangilash borasidagi qarashlari bugungi islohotlar bilan hamohang boʻlib, 

zamonaviy Oʻzbekistonning barqaror rivojlanish strategiyasini maʼnaviy jihatdan 

mustahkamlaydi. 

Mavzuga oid adabiyotlar tahlili va metodologiya. Jadidlar faoliyatini ilmiy asosda 

oʻrganish va uni zamonaviy talqinlarda targʻib etish Oʻzbekistonda demokratik jamiyat barpo 

etish, milliy qadriyatlarni asrash va rivojlantirish, maʼnaviy yuksalish hamda barqaror 

taraqqiyotga erishishda muhim omil sanaladi. Jadidlar harakati millatni yangilash gʻoyasiga 

tayangan holda, taʼlim, madaniyat va ijtimoiy hayotning modernizatsiyasiga qaratilgan tizimli 

islohotlarni ilgari surgan. Ularning ushbu faoliyati zamonaviy ijtimoiy barqarorlik mezonlari – 

maʼnaviy birlik, ijtimoiy faollik, fuqarolik ongini rivojlantirish kabi jarayonlarga bevosita taʼsir 

koʻrsatmoqda. 

Prezident Sh. Mirziyoyevning quyidagi fikri jadidchilik harakatining tarixiy-falsafiy 

mohiyati va zamonaviy ahamiyatini chuqur ochib beradi: “Oʻz mohiyat eʼtiboriga koʻra noyob 

ijtimoiy-siyosiy fenomen boʻlgan jadidchilik gʻoyasining shakllanishi va taraqqiyotiga doir 

dunyoning bir qator mamlakatlarida koʻplab tadqiqotlar yaratilgan boʻlsada, ushbu harakat 

namoyandalarining Markaziy Osiyo hududida milliy davlatchilik va mintaqaviy oʻziga xoslikni, 

fuqarolik jamiyatining rivojlanishiga qoʻshgan ulkan hissasini konseptual va tizimli asosda 

atroflicha oʻrganish dolzarb masala boʻlib qolmoqda. Shu nuqtai nazardan qaraganda, 

taraqqiyparvar ajdodlarimizning ilgʻor gʻoya va qarashlarini tadqiq etish va tizimlashtirish, 

Turkiston jadidlarining milliy davlatchilik rivojidagi oʻrni va taʼsirini oʻrganish, XX asrning 

birinchi choragida ular tomonidan barpo etilgan davlat tuzilmalarining qonunchilik bazasini 

tahlil qilish, dunyoviy, huquqiy va demokratik jamiyat qurishga qaratilgan faoliyatiga tarixiy 

baho berish, Yangi Oʻzbekiston va Uchinchi Renessansni bunyod etishda ushbu merosning 

mustahkam poydevor boʻlib xizmat qilishi”[1] asoslidir. Mazkur fikr jadidchilikni nafaqat 

tarixiy harakat, balki ijtimoiy ongni oʻzgartiruvchi, milliy-madaniy uygʻonishning strategik 

bosqichi sifatida koʻrish zarurligini taʼkidlaydi. Jadidchilikni falsafiy nuqtai nazardan tahlil 

qilganda, uning mohiyatida uch asosiy jarayon namoyon boʻladi: 

1. Modernizatsiya va intellektual uygʻonish jarayoni – jamiyat tafakkurini yangilash, 

eskicha dogmatik qarashlar oʻrniga ilm, maʼrifat va tanqidiy tafakkurni qoʻyish. 

2. Milliy oʻzlikni qayta kashf etish jarayoni – xalqning tarixiy xotirasi, qadriyati, tilini 

uygʻotish orqali milliy oʻzlik va madaniy identitetni mustahkamlash. 

3. Fuqarolik jamiyatiga oʻtish jarayoni – jamiyatning har bir aʼzosida masʼuliyat, tashabbus, 

ijtimoiy faollik kabi fuqarolik fazilatlarini shakllantirish. 

Shu maʼnoda, Prezident taʼkidlaganidek, jadidlar tomonidan ilgari surilgan qarashlarni 

konseptual asosda oʻrganish bir necha sababga koʻra dolzarbdir: 

Birinchidan, jadidlar milliy davlatchilikning gʻoyaviy asoslarini yaratgan, jamiyat 

boshqaruvi va qonunchilikning zamonaviy tamoyillarini keng yoygan. XX asr boshlarida ular 

tomonidan barpo etilgan davlat tuzilmalarining huquqiy modeli bugungi zamonaviy davlat 

qurilishi uchun ham nazariy ahamiyatga ega. 

Ikkinchidan, jadidlar maʼrifatparvarlik gʻoyalari orqali jamiyatda maʼnaviy immunitet, 

yaʼni shaxsning erkin fikrlash, tanqidiy mulohaza yuritish va oʻz taqdirini ongli ravishda 

belgilash qobiliyatini shakllantirgan. 

Uchinchidan, jadidchilik Turkiston mintaqasida modernizatsiya jarayonining 

intellektual asosini yaratdi; bu esa bugungi kunda “Yangi Oʻzbekiston” konsepsiyasida modern 

davlat modeli va Uchinchi Renessans gʻoyasini shakllantirishda metodologik poydevor boʻlib 

xizmat qilmoqda. 

Jadidlar merosi jamiyatni intellektual yangilash, maʼnaviy qadriyatlarni tiklash, ijtimoiy 

barqarorlikni mustahkamlash, demokratik institutlarni rivojlantirish, kabi jarayonlarning 

bugungi kundagi konseptual asosini tashkil etadi. 

Shu bois, jadidlar merosini tizimli tadqiq etish va uni amaliyotga tatbiq qilish — Yangi 

Oʻzbekiston taraqqiyotining nazariy va maʼnaviy asosini mustahkamlaydigan strategik 

vazifadir. 

Jadidchilik harakati va uning maʼnaviy merosini oʻrganish Turkiston tarixshunosligida 

alohida ilmiy yoʻnalish sifatida shakllangan boʻlib, XX asrning ikkinchi yarmidan boshlab bu 

borada turli maktablar, nazariy yondashuvlar va tadqiqot paradigmalari yuzaga kelgan. Ushbu 

adabiyotlar tahlili jadidlar merosining mazmuni, maʼnaviy qadriyatlar tizimidagi oʻrni hamda 

zamonaviy jamiyat barqarorligiga taʼsiri haqidagi ilmiy qarashlar evolyutsiyasini yoritadi. 

Jadidchilikning falsafiy-ideologik ildizlari birinchi marotaba Mahmudxoʻja Behbudiy, 

Abdulla Avloniy, Abdurauf Fitrat, Munavvarqori Abdurashidxonov kabi maʼrifatparvarlarning 

asarlarida oʻz ifodasini topgan. Ularning “Maktab”, “Turkistonning qaygʻusi”, “Millatni 

saqlamoq”, “Turkiy guliston yoxud axloq”, “Milliy istiqlol gʻoyasi” kabi asarlari maʼnaviy 

uygʻonishning metodologik poydevorini yaratgan. 

Faylasuflar A.Avloniy va A.Fitratning maʼnaviyat haqidagi qarashlari keyinchalik 

mahalliy tadqiqotchilar (N.Qosimov, M.Sharifxoʻjayev, B.Qosimov, A.Rustamov) tomonidan 

tizimli tahlil qilinib, jadidchilikning maʼnaviy qadriyatlar shakllanishidagi roli aniqlangan. 

Sovet tarixshunosligida jadidlar aksariyat hollarda “burjua millatchilari” yoki “islomiy 

islohotchilar” sifatida siyosiylashtirilgan talqinda yoritilgan. M.Kifayev, V.Belyayev, 

A.Semyonov kabi tadqiqotchilar jadidchilikni ijtimoiy-sinfiy yondashuv doirasida baholagan, 

bu esa maʼnaviy qadriyatlar masalasini cheklangan talqinda koʻrsatgan. 

Bu davrdagi tadqiqotlarning cheklanganligi sababli maʼnaviy meros, milliy uygʻonish, 

taʼlim islohoti kabi masalalar yetarli darajada oʻrganilmagan. 

Oʻzbekiston mustaqillikka erishgach, jadidlar faoliyati yangi ilmiy yondashuv asosida 

qayta tadqiq qilindi. Ushbu tadqiqotlarda jadidlarning vatanparvarlik, maʼrifat, adolat, mehnat 

madaniyati, din–dunyo uygʻunligi, jamiyatga sadoqat kabi qadriyatlarni shakllantirishga 

qoʻshgan hissasi alohida eʼtirof etilgan. 

Xorijiy tadqiqotchilar, ayniqsa, jadidlar merosining modern jamiyatlar shakllanishiga 

qoʻshgan hissasiga katta urgʻu berganlar. 

Prezident Sh.Mirziyoyevning jadidlar merosiga bergan siyosiy va falsafiy bahosi (2020–

2024-yillardagi nutqlarida) ushbu merosni Yangi Oʻzbekistonning maʼnaviy poydevori sifatida 

eʼtirof etadi. Jumladan, “Jadid” gazetasining qayta nashr etilishi, jadidlarga bagʻishlangan ilmiy 

ekspeditsiyalar, ilmiy anjumanlar, maktablar va madaniy markazlar faoliyati — bu merosning 

bugungi jamiyat barqarorligidagi oʻrnini yanada kuchaytiradi. 

Jadidlar milliy madaniyatni rivojlantirishda innovatsion yondashuvlarni qoʻllagan boʻlib, 

yangi usuldagi maktablar tashkil etilishi, matbuot va nashriyot ishining yoʻlga qoʻyilishi, teatr 

sanʼati va sahna madaniyatining rivojlanishi, xayriya jamiyatlari faoliyatining kengayishi shu 

jarayonning amaliy koʻrinishlaridir. Bu faoliyatlar oʻz navbatida jamiyatning maʼnaviy 

salohiyatini oshirib, barqaror taraqqiyot uchun zarur boʻlgan ijtimoiy ong va madaniy 

immunitetni shakllantirdi. 

Jadidlarning ilgʻor gʻoyalari oʻzbek adabiyoti, teatri, musiqasi va sanʼatining keyingi 

rivojlanish bosqichlariga sezilarli taʼsir koʻrsatdi. Ularning faoliyati natijasida milliy 

madaniyatning yangi shakllari, obrazlari va janrlari yaratildi, maʼnaviy merosning barqarorlik 

omili sifatidagi oʻrni mustahkamlandi. Milliy uygʻonish gʻoyasi, taraqqiyotga intilish, jamiyatga 

sadoqat va maʼrifiy faollik kabi tamoyillar bugungi kunda ham ijtimoiy barqarorlikning asosiy 

maʼnaviy tayanchlari boʻlib xizmat qilmoqda. 

Natijalar va muhokama. Zamonaviy Oʻzbekiston sharoitida jadidlar merosining 

dolzarbligi yanada ortib bormoqda. Ularning taʼlimga yangicha yondashuvi, ijtimoiy masʼuliyat 

va fuqarolik pozitsiyasini kuchaytirishga qaratilgan qarashlari yosh avlodda maʼnaviy 

immunitetni shakllantirish, tanqidiy fikrlashni rivojlantirish va ijtimoiy birdamlikni 

mustahkamlashda muhim omil hisoblanadi. Bu jihatlar oʻz navbatida jamiyat barqarorligini 

taʼminlashga xizmat qilib, ijtimoiy ziddiyatlarning oldini olish, milliy gʻoya va qadriyatlar 

atrofida birlashuvni kuchaytiradi. 

Jadidlar merosiga boʻlgan bugungi eʼtiborning yana bir muhim koʻrinishi sifatida  

2024-yil 1-yanvardan boshlab “Jadid” gazetasining qayta nashr etilishi alohida ahamiyatga ega. 

Mazkur nashr jadid bobolarimizning maʼrifiy faoliyati, ular ilgari surgan gʻoyalar va millatning 

maʼnaviy uygʻonishiga qoʻshgan hissasini keng jamoatchilikka yetkazish uchun samarali 

kommunikativ maydon vazifasini bajaradi. Gazetaning ilk sonida shoir va yozuvchi Iqbol 

Mirzoning quyidagi fikrlari ayni haqiqatni tasdiqlaydi: “Jadidlarning orzulari armonga aylangan 

zamon – ‘Tariximizning eng kirlik, qora kunlariʼ (Qodiriy) bir asr ortda qoldi. Jadid bobolarimiz 

oʻgitidan saboq olib, ularning shonli va armonli hayot yoʻlidan ilhomlanib, istiqlol va taraqqiyot 

yoʻlida sobit qadam boʻlish lozim”[2]. 

Jadidlar milliy madaniyatni rivojlantirishga katta eʼtibor qaratdilar. Ular milliy adabiyot, 

musiqa, sanʼat va folklor namunalarini toʻplash, nashr etish va targʻib qilishga intildilar. Jadidlar 

milliy madaniyatni saqlab qolish va rivojlantirish orqali millatning oʻzligini mustahkamlashga 

harakat qildilar. Ular yangi adabiyot yaratish, milliy musiqa va teatrni rivojlantirish, milliy urf-

odatlar va anʼanalarni saqlab qolishga harakat qildilar. 

Yoshlar taʼlim-tarbiyasi uchun qaygʻurgan, oʻz asarlarida insonparvarlik, Vatan ozodligi, 

diniy va dunyoviy ilm oʻrganishlikni taʼkidlagan, tarixiy meʼmorlik obidalari va qadimiy 

qoʻlyozmalarni saqlab qolishda jonkuyarlik qilgan Alixontoʻra Sogʻuniyning asosiy maqsadi–

musulmonlar orasida yangi tafakkur, taʼlim va madaniyatni joriy qilish, diniy fanlar bilan birga 

zamonaviy fanlarni oʻrganishga undab, oʻz xalqining madaniy merosini saqlash va 

rivojlantirishdan iborat edi. Shuningdek, «Millatimiz ravnaqi uchun aql-zakovat, albatta, kerak, 

shu bilan birga u, shijoat-u matonat, jismoniy barkamolliksiz yetarli boʻlmas»[3]-degan fikrlari 

ayniqsa bugungi kunda yoshlarni har tomonlama barkamol avlod qilib tarbiyalash vazifasini 

oʻzida mujassamlashgan zaruriy gʻoyalardan biri boʻlgan. 

Jadidchilik harakati Oʻzbekiston va umuman Turkiston xalqlarining maʼnaviy uygʻonish 

tarixida beqiyos oʻrin tutadi. Bu harakatning eng muhim jihatlaridan biri milliy tilni isloh qilish, 

uni xalq maʼnaviyatini, tafakkurini va milliy oʻzligini shakllantirish vositasiga aylantirishga 

qaratilgan gʻoyalar edi. Jadidlar tilni millatni uygʻotuvchi, birlashtiruvchi va maʼnaviy 

yangilanishni taʼminlovchi kuch sifatida talqin etdilar. 

Jadidlar merosi — bu faqat tarixiy harakat yoki maʼrifiy islohotlar majmui emas. Bu — 

butun bir millatning maʼnaviy uygʻonish konsepsiyasi, oʻzligini anglash, yangilanish va barqaror 

taraqqiyot sari intilishining intellektual modeli. Shu bois, bugungi globallashuv, axborot bosimi 

va madaniy transformatsiyalar davrida jadidlar merosi jamiyat barqarorligini taʼminlashda 

strategik ahamiyat kasb etadi. 

Jadidchilik harakati mohiyat-eʼtibori bilan yangi ijtimoiy ongni shakllantirishga 

qaratilgan edi. Jadidlarning taʼlim, maʼrifat, maʼnaviyat, ijtimoiy masʼuliyat, milliy uygʻonish 

haqidagi qarashlari — bu zamonaviy fuqarolik jamiyatini barpo etish uchun zarur maʼnaviy-

kognitiv kapitaldir. Jadidlar ilgari surgan maʼnaviy qadriyatlar — vatanparvarlik, sadoqat, ilmiy 

tafakkur, ijtimoiy birdamlik, insonparvarlik — bugungi jamiyatning ichki barqarorlik omili 

sifatida oʻz dolzarbligini yoʻqotmagan. 

Falsafiy nuqtai nazardan, jamiyatning barqarorligi uch mezonga tayanadi: 

 axloqiy meʼyorlarning barqarorligi, 

 ijtimoiy ongning uygʻoqligi, 

 shaxsning maʼnaviy immuniteti. 

Jadidlar aynan shu uch yoʻnalishda ishlagan: xalqni jaholatdan, parokandalikdan 

chiqarib, bilimga, birlikka va yangilanishga chorlagan. Bu qadriyatlar zamonaviy sharoitda 

yoshlarni ekstremizm, axborot xurujlari, maʼnaviy boʻshliq va isteʼmolchilik mafkurasidan 

asrovchi eng kuchli omildir. 

Bugungi Yangi Oʻzbekiston siyosatida jadidchilik tamoyillari bilan uygʻunlik mavjud. 

Prezidentimiz Sh. Mirziyoyev taʼkidlaganidek, jadidchilik — bu “zamon bilan hamnafas boʻlish” 

gʻoyasining tarixiy asosidir. 

Demak, jadidlar merosi bugun faqat tarixiy xotira emas, balki modernizatsiyaning 

maʼnaviy paradigmasi sifatida amalda yashamoqda. 

Barqaror jamiyat — bu faqat iqtisodiy taraqqiyoti barqaror boʻlgan jamiyat emas. 

Barqarorlikning markazida maʼnaviy yaxlitlik turadi. Jadidlar ilgari surgan gʻoyalar esa aynan 

shu toʻrt asosiy poydevorni shakllantirishga qaratilgan edi. 

Jadidlar merosi — bu kechagi tarix emas, balki bugunni anglash va kelajakni qurish 

uchun zarur boʻlgan maʼnaviy-ideologik poydevordir. Ularning maʼnaviy qadriyatlarga 

asoslangan uygʻonish modeli zamonaviy jamiyat barqarorligini taʼminlashning eng samarali 

tamoyillaridan biridir. 

Jadidlarning maʼrifatparvarlikka, milliy oʻzlikni tiklashga, jamiyatni yangilashga, 

fuqarolik masʼuliyati va madaniyatga doir qarashlari — zamonaviy Oʻzbekistonning taraqqiyot 

konsepsiyasida davom etmoqda. Shu bois, jadidlar merosini oʻrganish — bu tarixiy izlanish 

emas, balki jamiyatning maʼnaviy kelajagini belgilaydigan strategik zaruriyatdir. 

Xulosa. Jadidlar merosi Oʻzbekistonning maʼnaviy-madaniy taraqqiyotida, milliy oʻzlikni 

tiklash jarayonida va zamonaviy jamiyat barqarorligini taʼminlashda beqiyos oʻringa ega 

boʻlgan tarixiy-falsafiy hodisadir. Tadqiqot natijalari shuni koʻrsatadiki, jadidchilik harakati 

nafaqat XIX–XX asr boshlaridagi maʼrifiy islohotlar tizimini shakllantirgan, balki bugungi kunda 

ham jamiyatning intellektual salohiyati, maʼnaviy immuniteti va ijtimoiy faolligini 

mustahkamlovchi metodologik asos boʻlib xizmat qilmoqda. 

Birinchidan, jadidlarning milliy uygʻonish, maʼrifatparvarlik va taʼlimni modernizatsiya 

qilish borasidagi ilgʻor gʻoyalari hozirgi Oʻzbekistonda amalga oshirilayotgan islohotlar bilan 

uzviy bogʻliqdir. Yangi avlod taʼlimi, ochiq fikrlilik, dunyoviylik, yangilikka intilish va kreativ 

yondashuv kabi tamoyillar jadidlar tomonidan oʻnlab yillar avval ilgari surilgan gʻoyalar bilan 

uygʻunlashadi. 

Ikkinchidan, jadidlar faoliyatining markazida turgan maʼnaviy qadriyatlar — 

vatanparvarlik, fidoyilik, adolat, masʼuliyat, izlanuvchanlik, ijtimoiy birdamlik — zamonaviy 

jamiyat barqarorligini taʼminlovchi asosiy omillardan biri sifatida namoyon boʻladi. Ushbu 

qadriyatlar yoshlar ongida maʼnaviy immunitetni shakllantiradi, ularni yot gʻoyalarga qarshi 

turishga, ijtimoiy hayotda faol boʻlishga undaydi. 

Uchinchidan, jadidchilik gʻoyalarining modern jamiyatda qayta talqin etilishi ijtimoiy 

barqarorlik, fuqarolik jamiyati institutlarini rivojlantirish va milliy davlatchilik poydevorini 

mustahkamlash jarayonlarini yanada samarali qilishga xizmat qiladi. Jadidlar tomonidan ilgari 

surilgan demokratik boshqaruv, ijtimoiy adolat, ilm-fan ustuvorligi kabi prinsiplar bugungi 

kunda ham oʻz dolzarbligini yoʻqotmagan. 

Toʻrtinchidan, Yangi Oʻzbekiston konsepsiyasida ilgari surilayotgan Uchinchi Renessans 

gʻoyasi, maʼnaviy yuksalish siyosati va intellektual taraqqiyot strategiyasi jadidlar merosiga 

tayanadi. Jadidlar yaratgan maʼnaviy-madaniy zamin millatning bugungi va ertangi taraqqiyot 

yoʻlida strategik resurs boʻlib xizmat qilmoqda. 

Umuman olganda, jadidlar merosi — bu tarixiy yodgorlik emas, balki yorqin fikrlar, 

maʼnaviy kuch va milliy oʻzlikni anglashning davomli manbai boʻlib, zamonaviy jamiyat 

barqarorligini taʼminlashda hal qiluvchi ahamiyatga ega. Ushbu merosni chuqur oʻrganish, uni 

taʼlim, madaniyat, tarbiya va ijtimoiy siyosatga integratsiya qilish milliy taraqqiyotning 

barqaror va mustahkam poydevori boʻlib qolaveradi. 

